
U-MAQOMA ETOLONGWENI
YASE BEAUFORT.
U-MAQOMA kaloku nje use tolongweni yase Beaufort. Kuvakala ukuba ibite Imantyi yase Beaufort yeva ukuba U- Maqoma unxamele ukuya kwa kumblaba wake omdala E- Mtontsi; belingati ixesha alimisileyo ngu December. Kodwa uze kufika apa ngemini ya 23 ka November, esiya emhlabeni ka Mr. Blakeway. Kubo- nakala ukungati Imantyi ibikwazi ukuha- mbisa kwake; kwaza ke ngexa lesitoba ngokublwa, walandelwa ngamapolisa epe- twe ngu Sergeant Pearce. Ate ukuya kwa- wo kulomhlaba ka Mr. Blakeway, ashu- nqula ngemfutshane indlela, afika aziraula izindlu zabantu abantsundu aberanela ukuba makabe ukuzo. Betuke kakulu abantu abebekuzo ngokuba bekungaseko tuba lokubaleka. Amapolisa abuze ipasi yake, wati yena — “ Ndisike ndalibala ukuyicela E-Qonce, ndati E-Beaufort apa ndadlula sekuhlwile ndingasena kuyika- taza Imantyi.” Kanti esitsho nje udlule ingekavalwa ne Ofisi. Uqutywe ke kwa ngobo busuku waya kufakwa etolongweni E-Beaufort, kungeko mntu ukwaziyo oku- hambisekayo ngapandle kwezipatamandla. Beve abanye sekusitiwa kusasa uza kusi- wa ematyaleni ngemini elandelayo, ngexa leshumi. Ute akubuzwa incwadi yoku- hamba, warola incwadi abeyizuze kwa Tembani, eyibalelwe ngu Mr. Liefeldt, ukuba aye E-Qonce, ayele okwemini ezine. Ite Imantyi yabuza incwadi yokusuka E- Qonce ukuza E-Beaufort. Ufune ezi- nxoweni zake waza akuba engayifumani wati uyishiye enxoweni yebatyi kwindlu abanjwe ekuyo. Ite Imantyi xa kunjalo iza kutumela E-Qonce ngocingo, ive uku- ba kuyinyaniso na oko, kuba impendulo yoyifumana nge miniti ezintlanu. U- Maqoma uguqule ngelokuti, kunganina lento Imantyi nam singenakuba zizihlobo, lento ndingenakuyekwa ndihambe ngapa- ndle kwencwadi njengabanye. Ite Ima- ntyi, ukuba uyicingela ngokuti ilutsha- ba lwake uyaposisa. Yona ifuna bezizi- hlobo ukuba uyavuma ukuzola. Kodwa ayina kumvumela ukuba apule imiteto; makenze imfanelo yake. Inkatazo epezu kwake uzihlisele ngokwake kuba ebesazi kakuhle ukuba akanamvumelo yokuwu- shiya umzi wake ngapandle kwe pasi.
Enye indawo ubesand’ ukuyalwa. Ite ke ngoko Imantyi makaye kwase tolongweni, kude kuvakale into eyotetwa yi Governore. Ute U-Maqoma indawo eseyilusizi, yile yokulala etolongweni. Yati ke Imantyi ayina kuyinceda londawo, kuba nokuba kubuhlungu kuyo ukuba imenjenjalo ayi- nakwenza ngakumbi; ke nguye ngokwake obange ukuba kubenje.
Kuvakele kamva ukuba ubete U-Ma- qoma waya kwa Tembani, wacela incwadi yokuya E-Qonce imini zone. Akayanga kodwa E-Qonce. Usuke E-Kubusi nge Sabata njengo mntu onepasi, ude weza kufika E-Beaufort kungeko nto. Kubonakala ukungati ubenxamele ukuze kuse engena ehlatini, ngomso olandela obo busuku abanjwe ngabo. Bati, unyana wake U-Tini ude wati—Akayazi into ebici- ngwa nguyise ukude akumbule ngokuti angadlula E-Beaufort enga banjwanga. Amaxosa ayabona ukuba no Maqoma aka- sindi etolongweni xa apule umteto. Mhla- umbi angabuya atunyelwe E-Robin Island eso siqiti abeke wahlala kuso.
Kute kwakusasa nge Saturday, ngemini ya 25 ka November, ngexa lesitatu, zavu- Iwa ingcango zetolongo, kwatiwa maka- pumele pandle. , Ute akuti gqi pandle waselekonxwa izandla enikelwa elugci- nweni lwama polisa abeselehleli emlindile. Ukweliswe ehasheni watunyelwa E-Rini. Oko kwenjenjalo sekukutunyelwa kwake E-Kapa. Imantyi yase Beaufort izenze zonke ezondawo ngokuyalelwa yi Govern- mente, kubonakala ke ukuba ixesha aseza kulipila U-Maqoma seleya kulihlala E- Robin Island.
I-JUBILI.
UMHLA weshumi linye linantlanu ka November ngo ngayikulityalwa kamsinya, ngababeko Emku- biso lomini, kuba kwakuhlanganisene amahlelo ngamahlelo, ukubulela ku Tixo ukuziswa kwelizwi lake ku Mangqika ngamadoda amabini ango Mr. Thomson no Mr. Bennie—ekuse kuyiminyaka imashumi mahlanu kuseloko agalelekayo E-Gwali evela kowawo pesheya—E-Glasgow.
Abantu bebeko kakulu, ngokukodwa abamnya- ma; kuteke ngenxa yoko zabambini intlanganiso, yati enye eyabamblope yenziwa E-Tyalikeni, yapa- twa yona ngu Mr. Blaine, yati eyabamnyama yenziwa pandle, wangu Mr. Charles Brownlee umongameli wayo.
Kulomadoda mabini ango Mr. Thomson no Mr, Bennie esekoyo nanamhla ngu Mr. Thomson, bate ke abafundisi, babeka mazwana epepeni oku- bulela, ulinikiwe ke elopepa lomini walibulela.
Abafundisi be Free Church ne United Presbyterian Church bebeko bonke, bateta bonke, inxenye iteta kwabamhlope, inxenye iteta kwabamnyama. Bebeko nabafundisi bamanye amacala, aba njenga Mawesile, nawe London, naweli cala lama German.
Kwabamnyama kutete madoda ngamanye ezi kolo ngezikolo, kude kwahlwa ke lomini kusenjiwa njalo. Akubangako cala liposiweyo kwababeko, akubangako sikola siposiweyo kwababeko, bevela kwimizi ngemizi yabafundisi.
Inteto zona beziko, nakuba kungafumananga kuvulwe kutiwe otandayo makatete, kuba ukuba kwakwenjiwenjalo intlanganiso nge ingapelanga nangoku.
Site sakusikangela esisihlwele singaka sabam- nyama sati, okunene iko into efike yasetyenzwa ngabafundisi ku Maxosa, kuba site sakuva kuba- liswa uhlobo abelulo pambi kokufika kwezicaka zika Tixo pakati kwawo, sati ke kokunye oku kwanamhla.
Enye indawo esicinge yona sakuyikangela lon- tlanganiso yayile—I-Jubili, iyakupela ezintetweni na? Site lomini kwowu! abantu abamnyama ngamaciko, yonke into iyakwazi ukuteta, akuko namnye otintitayo, oke ati nqumama afune ama- zwi—Omnyama umntu liciko kunomhlope, kuba omhlope uke amane ebefuza. esima ngati uzakufa lipika. Site ke sakubona ubuciko babamnyama lomini beteta bengenalo nepepa elibakumbuzayo amazwi okuteta, sati, lenteto ingakanana iyakusuka ibange na ingenzanga nto.
Enye indawo yayile esiyicingileyo, ayifumana- nga izizele ngokwayo le Jubili iqinga layo ali pumanga nakubafundisi, lipume kumnini nto zon- ke. Kunjalo nje ke ngati waye funa ukusilunguzisa into esiyiyo. Ngati ke izwi lokusiyala lali leli, masiqubele pambili. Logama wonke uhlanga olumnyama belubelekiwe—umntwana obelekwa kodwa, akasayikuze afunde ukuhamba. Le Jubili igqibe indawo, isitule emhlana wabafundisi, kokwe- tu ke nokuba soqala siqingqe nokuba sakuka si- hlininike sililela lomhlana ukade usitwele.
Lo Jubili ipangelelene nezinye izinto ezenzekayo kwelilizwe lase Africa, kuba namhla lidumile kwe zinye intlanga ngenxa yale Diamond. Lisaza kuzala zezinye intlanga zamanye amazwe—abamnyama basaza kungqongwa ngamacala onke nga bantu bezinye intlanga. Ezontlangake zikutele, zosebenza, zowuma zona umhlaba—abamnyama ke boba yintoni na? Abayikuba nakuma ukuba abakufuzi ukukutala kwezo ntlanga, bopela ngoku- pela, batshabalale kuti tu. Inye into eselikaka labamnyama, lilizwi lika Tixo ngabafundisi aba. Le Jubili ke iyateta, iti, inye kupela into eyolumisa lunyuke ngoku nyuka oluhlanga, lonto lilizwi lika Tixo.

